
Annotatsiya: Ilmiy ahamiyati xizmat ko’rsatish sohasida aholi bandligini oshirish istiqbollari 

borasida amalga oshiriladigan tadqiqotlar uchun nazariy asos bo’lishi mumkinligi bilan belgilanadi. 

Tadqiqotning amaliy ahamiyati iqtisodiyotni modernizatsiyalash sharoitida xizmat ko’rsatish sohasida 

aholi bandligini oshirish bo’yicha chora-tadbirlar va hududiy dasturlarni ishlab chiqishda foydalanish 

mumkinligi bilan belgilanadi.  

Kalit so’zlar: xizmat ko’rsatish, aholi, aholi bandligi. 

 

Xizmat ko’rsatish sohasi xalq xo’jalik kompleksining tarkibiy qismi bo’lib hisoblanadi, iqtisodiy 

munosabatlarning umumiy tizimida qatnashadi va mavjud jamiyatda harakat qiladigan umumiy 

iqtisodiy qonunlarga bo’ysinadi. Tarmoqlarning xalqaro tasnifida uch sektorni ajratish qabul qilingan: 

birlamchi (qishloq xo’jaligi, qazib olish sanoati), ikkilamchi (qayta ishlash sanoati), va uchlamchi 

(xizmat ko’rsatish sohasi yoki ijtimoiy soha) 

Birinchidan mahsulotlar belgilanishi birligi nuqtai nazaridan xizmat sohasi mahsuloti - qiyin va 

qarama- qarshi tushunchadir. Iste’mol fondini ko’paytirishga yo’naltirilgan xizmatlar ijtimoiy soha 

mahsuloti sifatida ko’rilishi mumkin. 

Ikkinchidan, iste’mol qilinadigan resurslar xilma xilligi nuqtai nazaridan ushbu o’xshashlik « 

nomoddiy mahsulotlar » iste’mol qilinadigan resurslardagi o’xshashlik xarajatlarning o’z strukturasida 

ham namoyon bo’ladi, ular bir biridan keskin farq qiladi. 

Uchinchidan kadrlar tarkibining o’ziga xos belgisiga ko’ra xizmat ko’rsatish sohasida bu birinchi 

navbatda shunda namoyon bo’ladiki, undagi asosiy ishlovchilar o’rta va oliy ma’lumotli mutaxassislar 

hisoblanadi. 

O‘zbekiston Respublikasi Prezidentining 2023 yil 11 sentabrdagi PF-158-son Farmoniga muvofiq 

Xalqimizning erkin va farovon, qudratli Yangi O‘zbekistonni barpo etish bo‘yicha xohish-irodasini 

ro‘yobga chiqarish, har bir fuqaroga o‘z salohiyatini rivojlantirish uchun barcha imkoniyatlarni 

yaratish, sog‘lom, bilimli va ma’naviy barkamol avlodni tarbiyalash, global ishlab chiqarishning 

muhim bo‘g‘iniga aylangan kuchli iqtisodiyotni shakllantirish, adolat, qonun ustuvorligi, xavfsizlik va 

barqarorlikni kafolatli ta’minlash maqsadida Yangi O‘zbekiston taraqqiyot strategiyasini amalga 

oshirish jarayonida orttirilgan tajriba va jamoatchilik muhokamasi natijalari asosida «O‘zbekiston — 

2030» strategiyasi ishlab chiqildi. 

Unga ko‘ra Hududlarda xizmatlar sohasini jadal rivojlantirish Maqsadi belgilanib, 2030 yilgacha 

erishiladigan maqsadlarning samaradorlik ko‘rsatkichlari sifatida:  

1. Hududlarda xizmat ko‘rsatish va servis sohalarini rivojlantirish orqali xizmat ko‘rsatish hajmini 3 

baravarga oshirish. 

2. O‘rta va yirik shaharlar hamda aholisi 300 mingdan ko‘p bo‘lgan tumanlarda zamonaviy bozor 

xizmatlari, IT, ta’lim, tibbiyot, yuridik, san’at, turizm, mehmonxona va umumiy 

ovqatlanish hamda transport xizmatlarini rivojlantirish. 

                                                           
1 Osiyo xalqaro universiteti 

http://journalseeker.researchbib.com/view/issn/2544-980X

3. Shaharsozlik loyihalari asosida zaruriy infratuzilmasi mavjud va aholi gavjum bo‘lgan 

ko‘chalarning 233 mingta bo‘sh yer maydonlarini auksion savdolariga chiqarish orqali savdo, 

maishiy, sayilgoh va ko‘ngilochar xizmatlarini rivojlantirish. 

4. O‘rta va yirik shahar markazlarida xizmat ko‘rsatishga ixtisoslashgan markaziy ko‘chalarni tashkil 

etish orqali 36 mingta savdo va servis ob’ektlarini tashkil etish. 

5. «Yangi O‘zbekiston» massivlarida va xalqaro avtomobil yo‘llari bo‘yida 6 mingta savdo va servis 

ob’ektlarini qurish. 

6. Yetakchi loyiha tashkilotlarini jalb qilib, bozorlarni zamonaviy, qulay barcha xavfsizlik talablariga 

javob beradigan savdo komplekslariga aylantirish belgilab olindi.2 

Rivojlangan davlatlarda xizmat ko’rsatish sohasining milliy iqtisodiyotdagi nufuzini to’liq e’tirof etib, 

uni alohida tarmoq sifatida statistikada hisobga oladi, o’rganadi, tadqiq va tahlil qiladi hamda 

kelajakga prognozlashtiradi. Ayrim davlatlarda xizmat ko’rsatish sohasida yaratilayotgan yillik yalpi 

ichki mahsulot qiymatining 50-60 foizini, alohida rivojlangan davlatlarda esa hattoki 70 va undan ortiq 

foizini tashkil qiladi. 

Xizmat sohasi ta’rifiga kelsak, olimlar unga xilma-xil ta’riflar berishadi, ular to’g’risida yuzlab 

misollar keltirish mumkin.  

Bizning fikrimizcha, xizmat sohasi ijtimoiy mehnat taqsimoti natijasida har xil turlar sifatida 

shakllangan, jamiyat, ishlab chiqarish va aholi ehtiyojlaridan kelib chiqqan xizmatlarni 

yaratuvchi, oldi-sotdi jarayonini amalga oshiruvchi va iste’mol qilinishini asosan xizmat 

yaratiladigan joylarda taщkil qiluvchi individual yoki jamoaviy shaklda faoliyat yurituvchi 

xo’jalik subyektlari majmuasidir. 

Xizmatlar insonning maqsadga yo’naltirilgan ongli faoliyati natijasi sifatida hamda unda sodir 

bo’layotgan ijtimoiy-iqtisodiy munosabatlar nuqtai nazaridan qaralganda u iqtisodiy kategoriyadir. 

Xizmatlar jamiyatning alohida xususiyatga ega bo’lgan sohasi bo’lib, unda iqtisodiyotning bir nechta 

tarmoqlari mujassamlashgan. (Savdo, umumiy ovqatlanish, transport, kommunal xo’jaligi, maishiy 

xizmat kabilar). 

Hozirgi davrda dunyo miqyosidagi jamoa tashkilotlari (BMT, XVF-xalqaro valyuta fondi) hamda 

alohida olingan mamlakatlar xizmat turlarini ma’lum bir tizimga keltirib, ularni tasniflarini ishlab 

chiqishgan. 

Masalan BMT xizmatlarning 160 turini, 12 ta guruhga bo’lib tasniflaydi. XVF barcha xizmatlarni 

davlatlararo savdo-sotiq predmeti bo’lishi nuqtai nazaridan qarab katta ikkita guruhga bo’ladi. Ularni 

savdo qilinadigan va savdo qilinmaydigan deb tavsiflaydi. Bunda savdo-sotiq qilinmaydigan 

xizmatlarga alohida davlat ichida amalga oshiriladigan xizmatlar kiritilgan (kommunal, maishiy, ichki 

transport kabilar). 2006 yildan Yevropa Hamjamiyatining “Faoliyat turlari bo’yicha mahsulotlarning 

statistik tasnifi” asosida halqaro talablarga mos “O’zbekiston Respublikasi faoliyat turlari bo’yicha 

xizmatlar tasniflagichi” joriy qilindi. U O’zbekiston Respublikasi Davlat standartlashtirish qo’mitasi 

tomonidan O’z DT 010-2006 raqam bilan tasdiqlangan. Ushbu tasniflagichda 42 xizmatlar nomi va 

2070 xizmat turlari o’z aksini topgan. 

Xizmat sohasi jamiyatda sodir bo’layotgan ijtimoiy mehnat taqsimoti mahsuli deb qaralishi lozim. 

Moddiy ne’mat ishlab chiqarishda ham xizmat sohasida ham iqtisodiy munosabatlar vujudga keldi. Bu 

munosabatlar ishlab chiqarish bilan bir tomondan aloqalari, iste’molchilar bilan ikkinchi tomondan 

aloqalari, uchinchi tomondan davlat organlari va ijtimoiy tashkilotlar (kasaba uyushma, partiyalar va 

boshqalar) bilan munosabatlari orqali vujudga keladi. 

Ushbular xizmat sohasini jamiyatning ajralmas, dialektik bog’liqlikdagi qismi sifatida namoyon 

bo’lishini taqoza qiladi. 

                                                           
2 O‘zbekiston Respublikasi Prezidentining “O‘ZBEKISTON — 2030 STRATEGIYASI to‘g‘risida”gi Farmoni. 

https://lex.uz/ru/docs/6600413  

Jamiyat miqyosida xizmat sohasini ayriboshlash jarayonidagi o’rni 

1- jadval ma’lumotlarida namoyon bo’ladi. 

Bozor subyektlari 

 
Sotish predmetlari Sotib oladigan predmetlari 

I. Davlat 

Yer, yer osti boyliklari, 

suvlar, xavo bo’shlig’i, 

o’simliklar va hayvonot 

dunyosi, uy – joy, 

lisenziya, davlat 

tashkilotlari va 

muassasalarining 

xizmatlari 

Davlat va jamiyatga zarur bo’lgan 

tovarlar (davlat boshqaruv 

organlari, mudofaa va hokazolar), 

ishchi kuchi, jixozlar, Fan – texnika 

yutuqlari, xizmatlar va boshqalar 

II. Korxona, jumladan 

xizmat sohasi 

subyektlari 

Tovarlar va xizmatlar 

Yer, tabiiy boyliklar, moddiy 

resurslar, ishchi kuchi, tovarlar, 

xizmatlar, qimmatbaho qog’ozlar 

III. Uy (oila) xo’jaligi 

Ishchi kuchi, (mexnat), o’zi 

ishlab chiqargan moddiy 

ne’matlar, tovarlar, 

xizmatlar, intellektual 

mulk 

Iste’mol tovarlari, xizmatlar, 

moddiy ne’matlar 

 

Bizning fikrimizcha, tarmoqlar va sohalarni 4 xil katta guruhlarga bo’lish mumkin. 

Birinchisi - o’z ichiga tabiiy boyliklarni, qishloq xo’jalik mahsulotlarini, daryolar, dengizlar, okeanlar, 

o’rmon resurslarini ishlab chiqaruvchi va qayta ishlab chiqarish sanoatlariga yetkazuvchi tarmoqlar. 

Ikkinchisi - tabiiy boyliklarni, qishloq xo’jaligi mahsulotlarini daryolar, dengizlar, okeanlar, o’rmon 

resurslarini qayta ishlab chiqaruvchi tarmoqlar. 

Uchinchisi - birinchi va ikkinchi guruhdagi tarmoqlarga xizmat ko’rsatuvchi tarmoqlar (transport, 

aloqa, kommunal xo’jalik, savdo-sotiq, tijorat, ta’minot kabilar). 

To’rtinchisi – davlat boshqaruv organlari, yurispridisiya, sog’liqni saqlash, ta’lim va boshqa aholiga 

xizmat ko’rsatuvchi sohalardan iboratdir. 

Bu darajada vazirliklar, komitetlar va boshqa tarkibiy tuzilmalar tuziladi, davlat miqiyosida 

programmalashtirish, rejalashtirish, davlat mulkidagi korxonalarni boshqarish, jamiyatdagi iqtisodiy 

munosabatlarni tartibga solish, pul muomalasini ta’minlash, kredit, soliq tizimlarini ishga solish, davlat 

buyurtmalarini bajarish, ta’lim, soqlig’ni saqlash, mudofani, tashqi aloqalarni ta’minlash va boshqa 

ishlar amalga oshiriladi.  

XULOSA 

Hozirgi kunda xizmat sohasida borgan sari yangi ish o’rinlari tashkil etilmoqda, bu soha iqtisodiyotda 

yangi sektor sifatida rivojlanmoqda hamda YaMMda sanoat va qishloq xo’jaligining ulushi pasayib, 

aksincha xizmat ko’rsatish sohasining ulushi o’smoqda. Ammo, bu rivojlangan davlatlar iqtisodiyoti 

“industriallashtirishdan qaytish” degani emas.  

Bugungi kunda iqtisodiyoti rivojlangan mamlakatlarda o’ziga xos ish bilan bandlik sohasida kasb-

malaka tarkib vujudga keldi hamda ishchi kuchi malakasining oshishi ish bilan band bo’lgan ishchi 

kuchi miqdorining qisqarishiga va buning oqibatida tarkibiy o’zgarishlarga olib kelmoqda. 

Boshqaruvchi, mahoratli kasb egalari va texniklar mutaxassisligi barcha mamlakatlarda deyarli 

ommaviylashib bormoqda. 

